
Jahresrückblick 2023: GeTu Birmensdorf 

 

Wieder isch es Jahr verbi, wo mir händ chöne Erflogriich si. Drum i es paar Sätz, eusi erfolgriche Plätz. 

2023 hät gstartet mitme Trainigstag am 21. Januar, wo Turnerinne und Turner en ganze Tag neui 

Element glernt und Spass gha händ. Es isch en Intensive Traingstag gsi und mir händ eus chöne bimne 

feine Z’mittag im Alterszentrum am Bach stärke.  

Im März händ Turnerinne und Turner bim Internewettkampf i de Letteturnhalle s’erst mal i dem Jahr 

chöne zeige, was alles neu glernt händ. So händ sie sich bestens chöne uf d’Wettkämpfsaison 

vorbereite und sich de Eltere präsentiere. 

De Frühlingswettkampf isch de ersti grossi Wettkampf gsi im 2023, wo insgesammt 23 Turnerinne und 

Turner gstartet sind. Vo de Turnerinne sowie vo de Turner händ sehr gueti Ergebnis chöne erturnt 

werde. 

S’Alljährliche Trainingslager hät wie immer im April in Bonstette stattgfunde. Det händ sich Turnerinne 

und Turner richtig chöne ustobe, neus usprobiere, sowie lerne und Spass ha. Vorallem die Jüngste wo 

s’erstmal am Lager Teil gno händ, sind begeisteret gsi vo sonere grosse Turnhalle.  

Nach de Frühlingsferie ischs wieder wiiter gange. Vom Mai bis im Juli häts no 5 Wettkämpf geh. 

Charlotte hät e Medaille übercho für de 3 Platz im K3 a de RMS in Regensdorf. Au a de andere 

Wettkämpf häts für Turnerinne und Turner wieder Uszeichnige geh für ihri super Leistige.  

Anstell vom letschte Training vor dä Summerferie, hämer zäme im Zwüschetbach grilliert und dä 

Usklang gnosse. Nach den Sommerferien händ im August und im September no zwei Wettkämpfe 

stattgfunde. 

Im September hämer wieder es Sichtigsturne gha, wo mir 12 Turnerinne und Turner fürs 

Probetraining händ chöne iilade. Schlussendlich hämer 9 Chind fix chöne i Grätriege ufneh, wo jetzt 

fliessig am Üebe sind. 

De Gugi hät nach vielne Jahre sis Amt als Hauptleiter a Janine ab geh, wo das Amt mit Hilf vo de Jana 

und de Eva wiiter füehrt. De Gugi wird aber wiiterhin als Leiter tätig si. 

So und jetzt freuen mir eus bereits alli ufs nächste Jahr und hend bereits wieder flissig mit em 

Training agfange. 


